
Rhannwch eich barn â ni.

Cwestiwn 1 – Ydych chi'n cytuno â'r cynnig y bydd yn rhaid i Athrawon Addysg Bellach feddu ar gymhwyster addysgu Lefel 5 o leiaf i allu gweithio yn y sector?

	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae CGA yn cytuno â’r cynnig ar gyfer cymhwyster lleiaf i athrawon AB. Bydd hyn yn datrys problem ddeddfwriaethol bresennol. Roedd CGA yn rhan o weithgor a drafododd lefel cymhwyster lleiaf ac, er ein bod yn amau bod safbwyntiau eraill am y mater hwn, ystyriwn fod lefel 5 yn gymesur.



Cwestiwn 2 – Ydych chi’n cytuno â'r rhestr arfaethedig o gymwysterau addysgu Lefel 5 (ac uwch) sydd wedi'u cynnwys yn y Gorchymyn drafft (gan gynnwys cymwysterau cyfatebol ar draws y DU a chymwysterau hanesyddol perthnasol)? Os ydych o’r farn y dylid hepgor unrhyw gymwysterau neu fod angen ychwanegu unrhyw gymwysterau, rhestrwch y rhain yn y blwch sylwadau ategol ac eglurwch pam.

	Cytuno
	☐
	Anghytuno
	☐ 
	Ddim yn cytuno nac yn anghytuno
	 



Sylwadau ategol

	Nid yw CGA yn gwybod a yw’r rhestr arfaethedig yn gwbl gynhwysfawr ai peidio.

Fodd bynnag, nodwn y gofyniad yn y Gorchymyn i CGA adolygu’r rhestr cymwysterau yn flynyddol a rhoi gwybod i Weinidogion Cymru am ddiwygiadau. Rydym wedi codi pryder gyda swyddogion Llywodraeth Cymru am hyn am y rhesymau canlynol:

· Ystyriwn fod “codio caled” rhestr o gymwysterau yn y ddeddfwriaeth yn ddull diffygiol ac, yn wir, ei fod yn “gyfraith wael”. Os caiff unrhyw gymhwyster ei ychwanegu at y rhestr neu os newidir ei enw, ni fydd CGA yn gallu cofrestru ymgeisydd hyd nes bod Llywodraeth Cymru yn diweddaru deddfwriaeth. Pe bai ymarferydd o’r fath yn gweithio cyn cofrestru, byddai’r ymarferydd a’i gyflogwr yn torri’r gyfraith hyd nes bod Llywodraeth Cymru yn gweithredu. Rydym yn cael y profiad hwn ar hyn o bryd gyda chymwysterau gwaith ieuenctid, sydd hefyd wedi cael eu “codio’n galed” mewn deddfwriaeth.

· Bydd angen i ni gael gwybod am ffynhonnell gwybodaeth o’r fath. Gosodwyd gofyniad tebyg ar CGA ar gyfer cymwysterau gwaith ieuenctid yn neddfwriaeth Mai 2023, ond y gwahaniaeth yn hynny o beth oedd bod ETS Cymru yn dal ac yn cynnal gwybodaeth o’r fath a gall CGA gael ati’n hawdd. 




Cwestiwn 3 – Ydych chi'n cytuno â'r cynnig i ychwanegu categori cofrestru ar gyfer ymarferwyr addysg oedolion sy’n gweithio yn y gymuned?

	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae CGA wedi amlygu’n flaenorol i Lywodraeth Cymru yr anghysondeb ymddangosiadol fod gofyn i ymarferwyr addysg oedolion gofrestru os oeddent yn gweithio mewn darparwyr dysgu seiliedig ar waith a ariennir gan Lywodraeth Cymru, ond nid oedd angen i ymarferwyr addysg oedolion mewn awdurdodau lleol neu leoliadau cymunedol gofrestru. Felly, mae CGA yn cefnogi’r cynnig hwn. 




[bookmark: _Hlk145412747]Cwestiwn 4 – Ydych chi’n cytuno â'r diffiniad o ymarferwyr addysg oedolion sy’n gweithio yn y gymuned sydd wedi’i gynnwys yn y deddfwriaethau? 

Diffiniad:
Ymarferydd dysgu oedolion - 	Person sy'n darparu addysg bellach a hyfforddiant i 
oedolion ar gyfer darparwr dysgu oedolion cymunedol.

Darparwr Dysgu Oedolion Cymunedol – darparwr (heblaw ysgol, sefydliad addysg bellach neu sefydliad addysg uwch) addysg bellach a hyfforddiant ar gyfer oedolion sy’n seiliedig yn y gymuned ac sydd wedi ei ariannu neu ei ddarparu fel arall gan awdurdod lleol, y Comisiwn Addysg Drydyddol ac Ymchwil, neu Weinidogion Cymru.

	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Rydym yn cefnogi’r diffiniad arfaethedig, fodd bynnag, byddem yn gobeithio bod sefydliadau / cyflogwyr yn y sector hwn yn cymryd rhan yn yr ymgynghoriad ac yn cadarnhau i Lywodraeth Cymru a ydynt o’r farn bod y diffiniad yn gywir ai peidio. Yn hyn o beth, amlygwn yr anawsterau y mae CGA wedi’u cael gyda’r diffiniad o “waith ieuenctid” mewn deddfwriaeth wrth geisio gweithredu gofynion cofrestru. 




Cwestiwn 5 – Ydych chi’n cytuno â'r cynnig i'w gwneud yn ofynnol i ymarferwyr addysg oedolion sy’n gweithio yn y gymuned feddu ar gymhwyster addysgu Lefel 3 o leiaf?

	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae CGA yn cefnogi’r cynnig am gymhwyster lleiaf i ymarferwyr o’r fath, gan fod hyn yn arfer cyffredin mewn proffesiynau sy’n cael eu rheoleiddio. Fe wnaeth CGA gymryd rhan yn y gweithgor a drafododd lefel cymhwyster lleiaf ac, er ein bod yn amau bod safbwyntiau eraill am y mater hwn, ystyriwn fod lefel 3 yn gymesur. 

Hoffem gwestiynau pam nad yw Llywodraeth Cymru’n cynnig cymhwyster lleiaf ar gyfer ymarferwyr dysgu seiliedig ar waith. Mae’n ymddangos yn anghyson y bydd gan athrawon AB ac ymarferwyr addysg oedolion sy’n gweithio yn y gymuned gymhwyster lleiaf, ond nid ymarferwyr dysgu seiliedig ar waith.





Cwestiwn 6 – Ydych chi’n cytuno â'r rhestr arfaethedig o gymwysterau addysgu Lefel 3 (ac uwch) sydd wedi'u cynnwys yn y Gorchymyn drafft (gan gynnwys cymwysterau cyfatebol ar draws y DU a chymwysterau hanesyddol perthnasol)? Os ydych o’r farn y dylid hepgor unrhyw gymwysterau neu fod angen ychwanegu unrhyw gymwysterau, rhestrwch y rhain yn y blwch sylwadau ategol ac eglurwch pam. 

	Cytuno
	☐
	Anghytuno
	☐ 
	Ddim yn cytuno nac yn anghytuno
	 



Sylwadau ategol

	Nid yw CGA yn gwybod a yw’r rhestr arfaethedig yn gwbl gynhwysfawr ai peidio.

Codwn bwyntiau tebyg i’n hymateb i gwestiwn 2 yma.

Nodwn y gofyniad yn y Gorchymyn i CGA adolygu’r rhestr cymwysterau yn flynyddol a rhoi gwybod i Weinidogion Cymru am ddiwygiadau. Rydym wedi codi pryder gyda swyddogion Llywodraeth Cymru am hyn am y rhesymau canlynol:

· Ystyriwn fod “codio caled” rhestr o gymwysterau yn y ddeddfwriaeth yn ddull diffygiol ac, yn wir, ei fod yn “gyfraith wael”. Os caiff unrhyw gymhwyster ei ychwanegu at y rhestr neu os newidir ei enw, ni fydd CGA yn gallu cofrestru ymgeisydd hyd nes bod Llywodraeth Cymru yn diweddaru deddfwriaeth. Pe bai ymarferydd o’r fath yn gweithio cyn cofrestru, byddai’r ymarferydd a’i gyflogwr yn torri’r gyfraith hyd nes bod Llywodraeth Cymru yn gweithredu. Rydym yn cael y profiad hwn ar hyn o bryd gyda chymwysterau gwaith ieuenctid, sydd hefyd wedi cael eu “codio’n galed” mewn deddfwriaeth. 

· Bydd angen i ni gael gwybod am ffynhonnell gwybodaeth o’r fath. Gosodwyd gofyniad tebyg ar CGA ar gyfer cymwysterau gwaith ieuenctid yn neddfwriaeth Mai 2023, ond y gwahaniaeth yn hynny o beth oedd bod ETS Cymru yn dal ac yn cynnal gwybodaeth o’r fath a gall CGA gael ati’n hawdd. 








Cwestiwn 7 – Ydych chi’n cytuno â'r gofyniad arfaethedig i bob uwch arweinydd a phennaeth mewn Sefydliadau Addysg Bellach gael eu cofrestru?

	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae CGA wedi amlygu’r anghysondeb hwn i Lywodraeth Cymru o’r blaen ac, felly, mae’n cefnogi’r cynnig. Bydd yn dwyn cysondeb o ran y gofyniad bod penaethiaid ac uwch arweinwyr mewn ysgolion wedi cofrestru. 

Fodd bynnag, rydym yn cwestiynu pam nad yw’n ofynnol bod uwch arweinwyr mewn darparwyr dysgu seiliedig ar waith yn cofrestru. Yn wir, rydym wedi ystyried achosion priodoldeb i ymarfer pan fydd ymarferydd yn destun ymchwiliad gan CGA ond mae rheolwr yr ymarferydd y tu hwnt i’n hawdurdod.





[bookmark: _Hlk142457385]Cwestiwn 8 – Ydych chi’n cytuno â'r cynnig na ddylai fod yn ofynnol i wirfoddolwyr neu'r rhai sy'n darparu hyfforddiant mewn perthynas â phroffesiwn ar sail dros dro neu achlysurol ar gyfer Sefydliad Addysg Bellach gofrestru gyda'r Cyngor? 

	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae CGA yn cefnogi’r ddau gynnig, ond gwyddom y bydd y dehongliadau o’r “rhai sy'n darparu hyfforddiant mewn perthynas â phroffesiwn ar sail dros dro neu achlysurol” yn amrywio. Bydd angen i CGA weithio gyda Llywodraeth Cymru a’r sector AB i ddatblygu canllawiau ar hyn.



Cwestiwn 9 – Ydych chi’n cytuno â'r strwythur ffioedd ar gyfer y categorïau cofrestru newydd arfaethedig? 

	Cytuno
	
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae’r cynnig ffioedd yn gyson â’r ffioedd ar gyfer grwpiau cofrestreion presennol.




Cwestiwn 10 – Ydych chi’n credu bod yna newidiadau eraill i'r ddeddfwriaeth sy'n gysylltiedig â’r newidiadau arfaethedig i’r categorïau a’r gofynion cofrestru gyda Chyngor y Gweithlu Addysg y dylid eu hystyried?

	Cytuno
	☐
	Anghytuno
	☐ 
	Ddim yn cytuno nac yn anghytuno
	☐ 



Sylwadau ategol

	Mae CGA wedi amlygu nifer o ddiwygiadau ychwanegol a awgrymir i ymateb i’r cwestiynau uchod, sef:

· Nid ydym yn cefnogi cynnwys rhestr o gymwysterau yn y ddeddfwriaeth ar gyfer athrawon AB ac ymarferwyr addysg oedolion. At hynny, nid ydym yn cefnogi’r gofyniad i CGA adolygu rhestri o’r fath ac yn rhoi gwybod i Lywodraeth Cymru am ddiwygiadau. 
· Ystyriwn y dylai fod cymhwyster lleiaf i ymarferwyr dysgu seiliedig ar waith sy’n gorfod cofrestru gydag CGA.
· Ystyriwn y dylai uwch reolwyr sy’n gweithio i gyflogwyr dysgu seiliedig ar waith sydd â chontractau gan Lywodraeth Cymru orfod cofrestru. 




[bookmark: _Hlk142389835]Cwestiwn 11 - Beth, yn eich barn chi, fyddai effeithiau tebygol categorïau cofrestru newydd Cyngor y Gweithlu Addysg ar yr iaith Gymraeg? Mae gennym ddiddordeb arbennig mewn unrhyw effeithiau tebygol ar gyfleoedd i ddefnyddio'r Gymraeg ac ar beidio â thrin y Gymraeg yn llai ffafriol na'r Saesneg.
· Ydych chi'n credu bod cyfleoedd i hyrwyddo unrhyw effeithiau cadarnhaol?
· Ydych chi'n credu bod cyfleoedd i liniaru unrhyw effeithiau niweidiol?

Sylwadau ategol

	Dim sylwadau.




Cwestiwn 12 – Yn eich barn chi, a allai'r ddeddfwriaeth ar y categorïau cofrestru newydd gael ei llunio neu ei newid er mwyn:
sicrhau effeithiau cadarnhaol neu effeithiau mwy cadarnhaol ar ddefnyddio'r Gymraeg ac ar beidio â thrin y Gymraeg yn llai ffafriol na'r Saesneg; neu 
lliniaru unrhyw effeithiau negyddol ar ddefnyddio'r Gymraeg ac ar beidio â thrin y Gymraeg yn llai ffafriol na'r Saesneg?

Sylwadau ategol

	Dim sylwadau.





Cwestiwn 13 – Rydym wedi gofyn nifer o gwestiynau penodol. Os hoffech chi godi unrhyw faterion cysylltiedig nad ydym wedi’u hystyried yn benodol, defnyddiwch y gofod hwn i wneud hynny:

	Mae Adrannau 4 ac 8 yn datgan bod yn rhaid i ymarferydd ennill cymhwyster lleiaf o fewn nifer penodol o flynyddoedd. Mae’n rhaid i CGA a chyflogwyr gael eglurder gan Lywodraeth Cymru ynghylch pa gamau fydd yn cael eu cymryd os na fydd yr ymarferydd yn bodloni’r gofyniad cyfreithiol hwn. Yn achos CGA, a all ddileu cofrestriad? Yn achos cyflogwr, a ddylai ddod â chyflogaeth i ben? 



	Mae ymatebion i ymgynghoriadau’n debygol o gael eu cyhoeddi, ar y rhyngrwyd neu mewn adroddiad. Os byddai’n well gennych fod eich ymateb yn aros yn ddienw, ticiwch yma:
	☐




